
Базирајќи се на неодамнешните достигнувања, целта 
на оваа програма е да продолжи со процесот на 
демократски реформи во рамките на безбедносниот 
сектор на Северна Македонија. Стратегијата 
за интервенција има за цел да осигура дека 
разузнавачките и безбедносните служби во Северна 
Македонија ефективно функционираат под активна 
демократска контрола и надзор и борба против 
сериозен и организиран криминал и спречување 
корупција во согласност со добрите практики на 
отчетност и почитување на човековите права.

Програмата е структуирана за да постигне три 
резултати: 

Резултат I: Правната и институционалната рамка 
на разузнавачкиот сектор во Северна Македонија 
е изменета во согласност со релевантните Евро-
Атлантски принципи и добри практики на отчетност 
и почитување на човековите права. 

Резултат II: Надворешните тела за надзор и 
контрола имаат подобрено знаење и капацитет 
за спроведување ефективен и транспарентен 
надзор и контрола врз активностите на секторот за 
разузнавање. 

Резултат III: Јавноста е информирана за 
функционалноста и резултатите од безбедносниот и 
разузнавачкиот систем на отчетност. 

Донатори: Холандија (Министерство за надворешни 
Работи), Шведска (Шведска агенција за меѓународна 
развојна соработка - Сида), Швајцарија (Швајцарска 
агенција за развој и соработка - СДЦ) и Европската 
Унија.

Партнери во Република Северна Македонија:

• Собрание на Северна Македонија 
• Кабинет на Премиерот 
• Министерство за внатрешни работи 
• Министерство за одбрана 
• Безбедносни и разузнавачки служби 
• ОТА 
• Агенција за заштита на лични податоци 
• Дирекција за безбедност на класифицирани 

информации 
• Академија за судии и јавни обвинители 
• Основно јавно обвинителство за гонење на 

организиран криминал и корупција 
• Други судови и судски институции 
• Народен правобранител 
• Државен завод за ревизија 
• Граѓански организации и медиуми.

Програмата за реформи во разузнавачкиот и 
безбедносниот сектор во Република Северна 
Македонија (2021-2026) официјално започна на 01 
април 2021 година. 

Периодот од април до септември 2021 година 
продолжи да биде под предизвик од пандемијата 
на КОВИД-19, летните одмори и подготовките 
за локалните избори, па затоа ДЦАФ соодветно 
го прилагоди својот план за имплементација. 
Овој период беше искористен за планирање, 
конципирање, имплементација на активности и 
комуникација со засегнатите страни за поставување 
на основата на новата Програма. Сите спроведени 
активности беа дизајнирани во согласност со 
усвоените мерки на претпазливост, додека други 
настани беа спроведени онлајн.

РЕЗУЛТАТ I
Под покровителство на ДЦАФ, Дирекцијата за 
безбедност на класифицирани информации на 
07 јули 2021 година ја одржа конференцијата 
насловена „Презентација на Коментарот на 
законот за класифицирани информации“. 

Конференцијата имаше за цел да ја промовира 
публикацијата Коментар на законот за 
класифицирани информации поддржана од ДЦАФ 
и да ги претстави новитетите што произлегуваат 
од новиот закон за класифицирани информации 
усвоен од Собранието во декември 2019 година. 
Притоа, беа разменети мислења за потребата од 
подигање на безбедносната свест кај корисниците 
на класифицирани  информации и беше промовиран 
Е-курсот за класифицирани информации достапен на 
интернет-страницата на Дирекцијата. 

Коментарот служи како упатство за корисниците 
и создавачите на класифицирани информации во 
рамките на безбедносниот и разузнавачкиот сектор 
и пошироко и овозможува подобра имплементација 
на новиот закон за класифицирани информации, 
кој е прилагоден на ЕУ и НАТО стандардите. Тоа е 
јавно достапен продукт кој придонесува за подобра 
употреба на законот и зголемено ниво на отчетност 
од страна на создавачите на класифицирани 
информации.

На 14-16 септември 2021 година, во Скопје се одржа 
Состанок на експерти за разузнавање, на кој беа 
собрани високи надворешни експерти и експерти од 
ДЦАФ. Севкупната цел беше да го зголемиме нашето 
разбирање и имплементација на механизмите за 
отчетност во разузнавачкиот и безбедносниот 
сектор, и да изнајдеме начини за оптимизирање 
на меѓу-институционалната размена, заедничко 
разбирање на процедурите за надзор и барањата 
помеѓу разузнавачките/безбедносните служби и 
поврзаните институции за надзор.

Програма за реформи во разузнавачкиот и безбедносниот 
сектор во Република Северна Македонија (2021-2026)

БИЛТЕН бр. 1 април-септември 2021

Презентација на Коментарот на законот за класифицирани информации 
Скопје, 07 јули 2021

РЕЗУЛТАТ II
ДЦАФ продолжува да поддржува регионален 
дијалог и размена на добри практики за употреба 
на разузнавачки информации во судовите. 
Регионалната судска конференција насловена 
„Допуштеност на (контра)разузнавачките 
информации како доказ во судовите“ се 
одржа онлајн на 30 септември 2021 година. 
Конференцијата собра повеќе од 50 практичари и 
теоретичари од земјите на Југоисточна и Источна 
Европа за да разменат искуства, да дискутираат 
за моменталната состојба и предизвиците во 
користењето на разузнавачките информации како 
докази во судот во кривичните истраги. Настанот е 
втор во серијата регионални судски конференции 
започнати во март 2021 година, коорганизирани 
со Програмата за правда и безбедност на ДЦАФ во 
Босна и Херцеговина. Тој е дизајниран да промовира 
судски практики усогласени со Европските принципи 
и највисоките стандарди за човекови права и да 
поттикне регионална правна помош во Западен 
Балкан.

Донаторски механизам за управување

За Програмата избран е обединет механизам за 
финансирање и од 30 септември 2021 година четири 
донатори дадоа придонес. Тоа се Холандија (780’000 
CHF), Шведска (960’000 CHF), Швајцарија (1’000’000 
CHF) и Европската унија (320’000 CHF). Заедно со 
основниот буџетски придонес на ДЦАФ и поддршката од 
националните партнери-корисници преку обезбедување 
канцелариски простор, места, техничка опрема, локален 
транспорт и експерти, комбинираниот вкупен буџет за 
периодот 2021-2026 година изнесува CHF 4’939’219. 

Со Програмата се раководи преку сет од Управувачки 
групи со националните партнери-корисници и од 
Управувачка група на донатори (УГД). УГД е составена од 
Амбасадори и програмски персонал што ги претставува 
донаторите. Тие активно се вклучуваат во Програмата 
преку обезбедување политичка и стратешка поддршка 
и насоки. Состаноците на Управувачката група на 
донатори се одржуваат еднаш квартално и се одржуваат 
во амбасадите на донаторите на ротациона основа. 

РЕЗУЛТАТ III
На 27 мај 2021 година, ДЦАФ и Академијата за 
судии и јавни обвинители во Северна Македонија 
организираа состанок „Иницијатива за поддршка 
на локална проценка на судската пракса“ 
(евалуација на примената на стандардите за 
човекови права и Европските добри практики во 
користењето на посебните истражни мерки (ПИМ) 
во Северна Македонија). Тоа е втор состанок на 
Независната експертска група (НЕГ), неформален 
форум на локални судски практичари со искуство и 
интерес за судско овластување за ПИМ. Експертите 
дискутираа за потребата од методологија за 
евалуација на локалната судска пракса при 
одобрување на ПИМ и нејзино усогласување со 
судската пракса на Европскиот суд за човекови 
права и други Европски добри практики. Таквата 
методологија ќе вклучува квантитативни и 
квалитативни показатели, собирање податоци, 
стратегија за добивање поддршка од повеќе 
засегнати страни и поддршка за сеопфатна 
проценка и кампања за јавно информирање. ДЦАФ, 
преку својата тековна програма, ќе продолжи да ја 
поддржува НЕГ во напорите да се оцени примената 
на стандардите за човекови права и европските 
добри практики во користењето на ПИМ во Северна 
Македонија.

БИЛТЕН бр. 1 април-септември 2021

Периодот од април до септември 2021 година беше 
обележан со серија парламентарни надзорни 
активности поврзани со целите на ДЦАФ за градење 
капацитети. Комисиите за надзор на разузнавањето 
беа ангажирани во низа прегледи на нивните 
работни програми и извештаи и спроведоа четири 
теренски надзорни посети на разузнавачките и 
безбедносните служби.

Покрај тоа, во овој период, Собранието спроведе два 
јавни повици за тендери за изградба на заштитена 
соба и безбеден работен простор. За жал, двата јавни 
повици беа неуспешни. Третиот повик за тендер 
се очекува Собранието да го објави по локалните 
избори (ноември 2021 година). Откако ќе се изгради 
заштитената соба, истата ќе помогне да се создаде 
посигурна работна средина за пристап, создавање и 
архивирање на класифицирани информации.

Работна средба со граѓански организации и медиуми
Скопје, 29 септември 2021

Со цел подобрување на довербата на јавноста, ДЦАФ 
иницираше соработка со граѓански организации 
и медиуми како придонес кон отчетноста на 
разузнавачкиот сектор и органите за кривичен 
прогон, преку независен мониторинг, преглед и 
истражување на политиките и законодавството, 
помагајќи да се зајакне нивниот капацитет и тие да 
помогнат во подобро-информирана јавна дебата. 
Соработката, исто така, ќе вклучува градење 
капацитети и колегијална димензија за зголемување 
на знаењето и локалната сопственост. Во таа насока, 
на 29 септември 2021 година, ДЦАФ организираше 
работна средба со претставници на 6 локални 
граѓански организации (Евротинк, Институт за 
демократија Социетас Цивилис Скопје, Институт 
за општествени и хуманистички науки Скопје, 
Нексус Цивил Концепт, Институт за човекови права 
и C3I иницијатива) и претставници од 3 локални 
медиумски организации (360 степени, Scoop и 
Центар за развој на медиумите), за да дискутираат 
за соработка во поддршка на Програмата на ДЦАФ. 
Активностите за соработка се одвиваат преку 
понатамошни билатерални состаноци и дискусии, 
собирање идеи и развивање здружени иницијативи 
засновани на заеднички цели.

ИДНИ АКТИВНОСТИ 
ОКТОМВРИ 2021

• Прв подготвителен состанок за вежбата со Заеднички 
минимални стандарди (ЗМС), Скопје

• Обука за обучувачи #1 за судски и правни експерти: Од 
теорија во пракса - унапредување на судската пракса 
за посебни истражни мерки преку методи на учење и 
задржување, Охрид

• Поддршка на Агенцијата за заштита на лични пдоатоци 
(АЗЛП): Работилница за развој на постапките за 
стандардни договорни клаузули (усвоени од Европската 
комисија во согласност со ГДПР) и за спроведување 
на супервизија во согласност со надлежностите 
воспоставени со законот за заштита на лични податоци и 
Заедничките минимални стандарди (претходно развиени 
со поддршка на ДЦАФ)

• Работна средба со Данската комисија за надзор над 
разузнавачките и безбедносните служби (CTIVD), Женева

• Почеток на продукција и објавување на шест ТВ стории 
(мини-документарци) за национална телевизија во 
Северна Македонија на теми поврзани со реформите во 
разузнавачкиот и безбедносниот сектор

НОЕМВРИ 2021 
• Втор подготвителен состанок за вежбата со Заеднички 

минимални стандарди (ЗМС), Скопје 

• Тридневен парламентарен дијалог за управување 
со разузнавачкиот сектор и надзор за пратеници и 
парламентарни служби од комисиите за надзор над 
разузнавањето и безбедноста од Албанија, Косово и 
Северна Македонија, Скопје

• Дводневна практична надзорна вежба за спроведување 
на Заедничките минимални стандарди (ЗМС) за 
контролни и надзорни посети во институциите за 
безбедност и разузнавање, Велес

• Потпишување Меморандуми за разбирање и Договори за 
соработка со Собранието, Владата, Академијата за судии 
и јавни обвинители и ОТА

• Работилница за пратеници и судии: Интеграција на родот 
во надзорот над разузнавањето и безбедноста, Скопје

ДЕКЕМВРИ 2021
• Тркалезна маса за улогата на Парламентот во 

управување со разузнавањето, Женева

• Обука за обучувачи #2 за судски и правни експерти: Од 
теорија во пракса - унапредување на судската пракса 
за посебни истражни мерки преку методи на учење и 
задржување, Гевгелија


